
Prazer ida mai ha’u loke forum ba loron-sorin ida ne’e kona-ba parserias publiku-
privadu hodi haburas turizmu iha Timor-Leste.

USAID nia Projetu Turizmu ba Ema Hotu organiza ona dader ida ne’e hodi fo
informasaun ba ema hotu kona-ba Parserias Publiku-Privadu — ka PPPs — no sira-nia
papel atu ajuda Timor-Leste atinje nia objetivu-sira iha turizmu.

Estadus Unidus Amérika sente orgullu no kompremetidu hodi apoia plataforma
Importante ne’e atu dezenvolve turizmu iha Timor-Leste.

USAID nia projetu turizmu nia objetivu-sira refleta ami-nia kompromisu atu apoia
kresimentu turizmu inkluzivu no sustentavel no avansa Governu Timor-Leste nia
objetivu-sira atu:
- hasae liutan vizita turista-sira to’o rihun atus rua (200,000) tinan-tinan
molok tinan rihun rua tolu nulu (2030),
- hasae empregu iha turizmu to’o postu-traballu rihun sanulu resin lima
(15,000),
- no jera reseitas dolar amerikanu milaun atus ida limanulu ($150M) tinan-
tinan.

Projetu PPP sira ne’ebé estruturadu ho didi’ak bele kontribui dunik ba Timor-Leste
atinje objetivu-sira ne’e.

PPP bele iha impaktu ida-ne'ebé pozitivu tebes ba turizmu. Parseria sira-ne'e mos
alifia di'ak ho objetivu-sira Governu Estadus Unidus Amérika nian.

Elementu fundamental ba ami-nia Estratéjia Indo-Pasifiku maka f6 apoiu ba
ekonomia-sira ne'ebé forte, bazeia ba merkadu iha rejiaun ne'e no insentiva sira-nia
dezenvolvimentu sustentavel.

Ami fiar katak dezenvolvimentu ida hanesan ne’e tulun moés pais ida iha ninia
jornada ba auto-sufisiénsia atu nune’e ikusmai bele rezolve rasik ninia dezafiu-sira
iha dezenvolvimentu.

Timor-Leste nu’udar nasaun ida riku ho beleza natural no patrimoéniu kultural.



Ha’u hanoin-hetan ha’u-nia viajen primeiru ba Illa Atauro iha fulan Jufiu liuba, iha
ne’eba ami hatudu filme produs husi USAID ho titulu Tasi Ne’ebé Sustenta Ita ba
ema barak ne’ebé mos hola parte iha filme ne’e.

Tha ha’u-nia viajen iha rai laran, ha’u hasoru ona povu ne’ebé laran-haksolok, hodi
fé boazvindas no nasaun ne'ebé mak iha riku-soin ba paizajen natural — husi tasi
ne’ebé furak no riku to’o ba foho aas hanesan Foho Ramelau.

Ne'e maka nasaun ida ho istdria ida-ne'ebé maka'as no nakonu ho fatin kultura no
tradisaun-sira ne’ebé ha’u fiar katak — ho kuidadu didia’k husi governu no setor
privadu — sei dada vizitantes barak liutan.

Razaun ida ne’ebé halo ha’u sente hanesan iha ha’u nia rain-rasik mak tanba ha’u
maos hadomi illa tropiku furak ida seluk ho ai-palmeira, tasi-sira no foho-sira. Maski
nune'e, illa ne’e — Puerto Rico — lokaliza dook iha Tasi Karaibas ne’eba.

Bazeia ba hau nia observasaun pesoal, iha similiaridade karastérika iha Timor-Leste
no Puerto Rico.

Hafoin tinan atus ba atus hanesan koldnia Espafia nian, Puerto Rico sai parte ida husi
Estadus Unidus Amérika.

Iha tinan hirak ikus ne'e, mezmu hafoin estragus barak kauza husi furakaun oin-oin,
Puerto Rico estabelese ninia pozisaun-ideal iha merkadu kompetitivu iha tasi ibun
sira Karaibas nian.

Nia iha istoria kultural ida ne’ebé riku nune’e nia promove ho ativu patrimoniu kona-
ba ninia povu nativu sira-nia direitus no periodu kolonializmu Espafiol.

Puerto Rico iha industria turizmu susesu ida ne'ebé liga ho tasi-ibun furak sira, luku
no snorkeling, no eziste fatin akomodasaun lubuk ida.

Aleinde kulinariu Puerto Ricano nian iha restaurante-sira ho kualidade, iha mos
“kios” kiik sira jere husi familia ne’ebé fa'an hahan lokal-sira ne'ebé turista-sira
agora mos buka no apresia.

Hahan hirak ne'e barak mak hanesan ai-han sira ne’ebé moris iha ne'e — nuu, aifarina,
hudi no koto metan no ervilla.



Timor-Leste iha atributu turistiku similar ne'ebé mak bele ajuda harii industria
turizmu susesu ida enkuantu iha tempu hanesan prezerva rekursu-sira ba futuru
jerasaun-sira tuir mai. PPP sira bele tulun atu halo ne’e sai posivel.

Projetu PPP sira ne’ebé estruturadu ho didi’ak bele atrai interese no investimentu
husi grupus oin-oin ne’ebé interesadu.

Ne’e bele kria plataforma ida ne’ebé lori benefisiu mdtua iha ne’ebé setor publiku
dezempefia papel ida iha ajuda hadi’a kualidade no promove destinasaun ne’e iha
merkadu, enkuantu setor privadu responsavel ba oferese produtus turizmu sira
ne’ebé atraente no konsistente.

Laiha padraun referénsia Uniku ida husi PPP ida. Kada nasaun presiza iha estratéjia
ne’ebé adaptada ba nia situasaun rasik.

Tha dader ne’e ita-boot sira sei rona kona-ba estratejia-sira aplika husi ita-nia vizifiu-
sira balun iha rejiaun hodi dezenvolve parseria-sira iha setér turizmu.

Ha’u fiar katak diskusaun iha ohinloron ida ne’e no fahe esperiénsia-sira ho nasaun
ASEAN sira hanesan Indonézia no Malazia sei fornese kofiesimentu importante no
kapasidades téknikus ba Timor-Leste atu dezefia, implementa, no jere turizmu PPP
sira ho dia’k liutan.

Ita-hotu espera katak kresimentu kontroladu no sustentavel iha turizmu bele hetan
susesu iha Timor-Leste.

Ita hatene katak ne’e prioridade ida ba diversifikasaun ekondmika, ne’ebé hanesan
razaun ida tanba sa doaddr-sira kontinua ajuda iha dezenvolvimentu ba turizmu.

Ami fiar katak estratéjia PPP sei sai fator-xave iha tinan tolu tuir mai husi Turizmu
Ba Ema Hotu.

Maibé, saida maka imi aprende ohin sei Gtil ba futuru Timor-Leste nian — mezmu
hafoin loron ida ne’ebé vizitantes rihun atus rua (200,000) to’o mai hodi admira
patrimoniu kultural no beleza naturél barak tebes iha nasaun ida ne’e.

Aproveita imi-nia dader no obrigada barak!



